
A.L. 127 tal-2016

ATT DWAR IT-TAXXA FUQ L-INCOME
(KAP. 123)

Regoli tal-2016 dwar Aġġustament tar-Rata tat-Taxxa

BIS-SAĦĦA tas-setgħat mogħtija bl-artikoli 14(2), u 96 tal-Att
dwar it-Taxxa fuq l-Income, il-Ministru għall-Finanzi għamel ir-
regoli li ġejjin:-

Titolu u bidu 
fis-seħħ.

1. (1) It-titolu ta’ dawn ir-regoli hu r-Regoli tal-2016 dwar
Aġġustament tar-Rata tat-Taxxa.

(2) Dawn ir-regoli għandhom jitqiesu li daħlu fis-seħħ b’effett
mis-sena li tiġi minnufih qabel is-sena ta’ stima 2017.

Rimborż tat-
taxxa.

2. (1) Kull persuna suġġetta għat-taxxa taħt l-Att dwar it-
Taxxa fuq l-Income, hawn iżjed ’il quddiem imsejjaħ "l-Att", għandu
jingħata rimborż ta’ taxxa fiċ-ċirkostanzi stabbiliti minn dawn ir-
regoli u fl-ammont stipulat hawnhekk.

(2) Fil-każ ta’ persuna taxxabbli taħt id-dispożizzjonijiet tal-
artikolu 56(1)(a) tal-Att u li l-income taxxabbli tiegħu għas-sena
huwa ogħla minn €28,700 iżda inqas €28,860, rimborż ta’ taxxa
għandu jingħata bħala tpaċija kontra t-taxxa fuq id-dħul tiegħu, kif
ġej:

Rimborż ta’ Taxxa = €25,550 – (income taxxabbli nieqes
it-taxxa fuq dak l-income).

(3) Fil-każ ta’ persuna taxxabbli taħt id-dispożizzjonijiet tal-
artikolu 56(1)(b) tal-Att u li l-income taxxabbli tiegħu għas-sena
huwa ogħla minn €19,500 iżda inqas €19,620, rimborż ta’ taxxa
għandu jingħata bħala tpaċija kontra t-taxxa fuq id-dħul tiegħu, kif
ġej:

Rimborż ta’ Taxxa = €17,440 – (income taxxabbli nieqes
it-taxxa fuq dak l-income).

(4) Fil-każ ta’ persuna taxxabbli taħt id-dispożizzjonijiet tat-
tieni proviso tal-artikolu 56(1)(b) tal-Att u li l-income taxxabbli
tiegħu għas-sena huwa ogħla minn €21,200 iżda inqas €21,340,
rimborż ta’ taxxa għandu jingħata bħala tpaċija kontra t-taxxa fuq id-
dħul tiegħu, kif ġej:

Rimborż ta’ Taxxa = €19,055 – (income taxxabbli nieqes
it-taxxa fuq dak l-income).

